
პროგრამის მოკლე აღწერა 
სამხრეთ კავკასიის ბიომრავალფეროვნებას გლობალური მნიშვნელობა აქვს. მაგრამ სახეობათა დიდი ნაირსახეობა და მრავალი ეკოსისტემის ფუნქციონირება საფრთხის ქვეშაა. ადგილობრივი მოსახლეობის, ასევე კერძო საწარმოების და მმართველობების მხრიდან ბუნებრივი რესურსების გამოყენებით  დიდი ზეწოლა ხდება გარემოზე. 
სამხრეთ კავკასიის სამივე ქვეყანაში - საქართველოში, სომხეთსა და აზერბაიჯანში - არსებობს ბიომრავალფეროვნების ეროვნული სტრატეგიები და მოქმედებათა გეგმები (NBSAP-ები) და ასევე ბიომრავალფეროვნებისა და ეკოსისტემური სერვისების მართვის საწყისი დარგობრივი სტრატეგიები. მიუხედავად ამისა, ისინი ვერ უმკლავდებიან სხვადასხვა დარგების (სატყეო მეურნეობა, საძოვრების მართვა, სოფლის მეურნეობა, ბუნების კონსერვაცია და ტურიზმი) ინტერესთა კონფლიქტით განპირობებულ გამოწვევებს. სხვადასხვა სახელმწიფო და არასახელმწიფოებრივ დაინტერესებულ მხარეებსა და მოსახლეობას (მაგ. მწყემსები და ფერმერები) შორის არსებობს კოორდინაციის ნაკლებობა. ამის გარდა, დაგეგმვისა და გადაწყვეტილების მიღების პროცესების ხელშეწყობისთვის, სხვადასხვა სექტორებზე არ არსებობს საკმარისი სარწმუნო მონაცემები.
გერმანიის მთავრობის კავკასიის ინიციატივის ფარგლებში, პროგრამა ძირითადად თანამშრომლობს სამხრეთ კავკასიის სამი ქვეყნის გარემოს დაცვის სამინისტროებთან. პროგრამა იყენებს მრავალსაფეხურიან მიდგომას. ეროვნულ დონეზე, იგი მხარს უჭერს ბიომრავალფეროვნების სტრატეგიებისა და რეგულაციების შემუშავებას ან განახლებას, განსაკუთრებით ტყისა და საძოვრების მართვის, ასევე ეროზიის კონტროლის სფეროში. აღნიშნულ პროცესში გამოყენებულია რაიონის, მუნიციპალიტეტისა და ადგილობრივ დონეზე განხორციელებული საცდელი (საპილოტე) ღონისძიებებიდან მიღებული გამოცდილება. აღნიშნული საპილოტე ზომების ნაწილია შესაბამისი დაინტერესებული მხარეების აღჭურვა ბიომრავალფეროვნებისა და ეკოსისტემური სერვისების მდგრად მართვაში ინტეგრირებული მიდგომების გამოყენებისათვის საჭირო უნარ-ჩვევებით. 
პროგრამის საერთო მიზანია ბიომრავალფეროვნებისა და ეკოსისტემური სერვისების მართვის პროცესში, სანდო მონაცემებზე დაყრდნობით უკეთესი კოორდინაციის მხარდაჭერა სხვადასხვა სექტორებს შორის. პროგრამა მოიცავს საქმიანობის ოთხ სფეროს შემდეგი მიზნებით:

ა. ადგილობრივ დონეზე ბიომრავალფეროვნებისა და ეკოსისტემური სერვისების მდგრადი მართვის ინსტრუმენტები და პროცესების კოორდინაცია გამოცდილია.
ბ. გაუმჯობესებულია დარგობრივი სამინისტროების, მათ დაქვემდებარებაში მყოფი ორგანოებისა და ასევე საგანმანათლებლო დაწესებულებების სამუშაო შესაძლებლობები ბიომრავალფეროვნებისა და ეკოსისტემური სერვისების მართვის სფეროში.
გ.  ბიომრავალფეროვნებისა და ეკოსისტემური სერვისების მნიშვნელობის ფართო საზოგადოების მიერ აღქმა უფრო დადებითია.
დ. ბიომრავალფეროვნებისა და ეკოსისტემურ სერვისების მართვაზე რეგიონულ დონეზე ინფორმაციის გაცვლა გაუმჯობესებულია.

IBiS პროგრამა ეფუძნება პროგრამების „ბიომრავალფეროვნების მდგრადი მართვა სამხრეთ კავკასიაში“ და „მთიან რეგიონებში ეროზიის ინტეგრირებული კონტროლი სამხრეთ კავკასიაში“ მიღწევებს და გაგრძელდება მომდევნო ოთხი წელი (2015 წლის დეკემბრიდან 2019 წლის ნოემბრამდე). პროგრამა ხორციელდება გერმანიის საერთაშორისო თანამშრომლობის საზოგადოების (GIZ) მიერ, გერმანიის ეკონომიკური თანამშრომლობისა და განვითარების ფედერალური სამინისტროს (BMZ) სახელით, სომხეთსა და საქართველოში ავსტრიის განვითარების თანამშრომლობის (ADC) თანადაფინანსებით 
კონტექსტი 
პროგრამის წევრები ურთიერთქმედებენ სხვადასხვა პარტნიორებთან და დაინტერესებულ მხარეებთან; აგრეთვე პროგრამა მრავლად ქმნის პუბლიკაციებს. 2015 წელს შეიქმნა ვებ-გვერდი (www.biodivers-southcaucasus.org) რათა პროგრამა წარმოდგენილი ყოფილიყო ონლაინ როგორც პუბლიკაციებისა და ინფორმაციის გავრცელების პლატფორმა. ახლანდელი ვებგვერდი ჩანაცვლდება ახალი ვებგვერდით, რომელიც იმუშავებს როგორც IBiS-ის პროგრამის ონლაინ საინფორმაციო პლატფორმა და პუბლიკაციათა მონაცემთა ბაზა. ვებგვერდზე წარმოდგენილი იქნება  პროგრამის შესახებ ზოგად ინფორმაცია და პროგრამის შინაარსი სამი შესაბამისი ქვეყნისთვის, ის ასევე მოიცავს ონლაინ ბიბლიოთეკას პუბლიკაციებისა და პროგრამის მედია პროდუქციას. 

 მიზენბი და ამოცანები
ხელშეკრლების მიზანია IBiS-ის პროგრამის ახალი ვებგვერდის დიზაინის, სტრუქტურის და მედია ბიბლიოთეკის შექმნა. ზოგადი კონცეპცია უკვე შემუშავებულია, რომელზეც დაეფუძნება ახალი ვებგვერდი. ვებგვერდი უნდა იყოს იოლად აღქმადი, იმგვარად, რომ: 
a) ვებგვერდის დახმარებით გუნდის წევრებმა და პარტნიორებმა შეძლონ თავიანთი თავის იდენტიფიცირება და გამოიყენონ ვებგვერდი, როგორც პროგრამის ბიზნეს-ბარათი სხვა დაინტერესებული მხარეებისთვის. 
b) ინფორმაცია იბისის პროგრამის და პროგრამის საილუსტრაციო საკითხების შესახებ განთავსებულია ისე, რომ ის ადვილად გასაგები და საინტერესო იყოს როგორც ზოგადად ისე ქვეყნების თვალსაზრისით. 
იმის უზრუნველსაყოფად, რომ ვებგვერდის სტრუქტურა და დიზაინი შეესაბამებოდეს მის შინაარსს, აუცილებელია მჭიდრო თანამშომლობა IBiS -ის ტექნიკურ გუნდთან და საერთაშორისო კონსულტანტებთან (შინაარსზე მომუშავე კონსულტანტთან, ე.წ. „კონტენტ დეველოპერთან“). 
კონსულტანტის დავალებები მოიცავს მაგრამ არ შემოიფარგლება: 
· უკვე არსებულ კონცეფციაზე დაყრდნობით ახალი ვებგვერდის დიზაინისა და სტრუქტურის შემუშავებას;
· მედია ბიბლიოთეკის შექმნას  IBiS-ის პროგრამის პუბლიკაციებისთვის;
· ახალი ვებგვერდის ფორმატში შინაარსის რეალიზაციას;
· მთელი საკონტრაქტო პერიოდის განმავლობაში ვებგვერდის მხარდაჭერის უზრუნველყოფას  (მასალების ატვირთვა, ცვლილებები, და ა.შ);
მოსალოდნელი შედეგები 
1. ვებგვერდის დიზაინი და სტრუქტურა;
2. ვებგვერდი - რომელიც ასევე მოიცავს საერთაშორისო კონსულტანტის მიერ შემუშავებულ შინაარსობრივ ნაწილს;
3. ინტეგრირებული მედია ბიბლიოთეკა IBiS -ის პროგრამის პუბლიკაციებისთვის;
4. ვებგვერდის სტაბილური შენარჩუნება და მხარდაჭერა;
ანგარიშები უნდა მომზადდეს IBiS - ის ოფიციალურ ფორმატში. ყველა დოკუემტი (ტექსტის ფაილები) ელექტრონულად უნდა გადაეცეს IBiS-ს ინგლისურ ენაზე.
1. დროითი ჩარჩო და სამუშაოს განაწილება
დავალება მოიცავს 40 სამუშაო დღეს (საქართველოში) 01.02 დან 15.08.2018 პერიოდში
სამუშაოების და შედეგების მიღების ვადები შემდეგია:  
· ვებ გვერდის პირველი ვერსია 20.02.2017 -მდე;
· მედია ბიბლიოთეკის პირველადი ვერსია 28.02.2017;
· ვებ გვერდის საბოლოო ვერსია  31.03.2018;
· მედია ბიბლიოთეკის საბოლოო ვერსია  31.03.2018;
· უწყვეტი მხარდაჭერა  15.08.2018.
კონსულტანტმა შინაარსობრივ მხარესთან დაკავშირებულ საკითხებზე მჭიდროდ უნდა ითანამშრომლოს საერთაშორისო მხარდამჭერებთან („კონტენტ დეველოპერებთან“), იან სტაუბახთან და მათიას კიუნთან (GIZ-IBiS საქართველოს მრჩეველები)
1. კვალიფიკაცია
შესაბამის სფეროში უნივერსიტეტის ხარისხი (მაგ. გარემოსდაცვითი მეცნიერებები, ბიოლოგია, ეკოლოგია, საზოგადოებასთან ურთიერთობები, კომუნიკაციები, ჟურნალისტიკა) და / ან დამატებითი ტრენინგები შესაბამის სფეროში ჩაითვლება უპირატესობად.  სამუშაო გამოცდილება საერთაშორისო და პოლიტიკურად მგრძნობიარე გარემოში რეკომედნირებულია. აუცილებელია ინგლისური ენის მაღალ დონეზე ცოდნა.
1. პროფესიული გამოცდილება
შინაარსის შემუშავებისა და მისი პრეზენტაციის გამოცდილება, ისევე როგორც ონლაინ მედიაზე მუშაობის დასაბუთებული გამოცდილება.

